“ТАСДИҚЛАЙМАН”
Муҳаммад      ал - Хоразмий     номидаги ТАТУ  Фарғона филиали директори_______проф.  А.Расулов 
2020 йил 29 октябрь

Муҳаммад ал-Ҳоразмий номидаги Тошкент ахборот технологиялари университети Фарғона филиали Кенгашининг 3-йиғилиши
б а ё н н о м а с и
2020 йил 29 октябрь, соат 10:00					Фарғона шаҳри.
Қатнашдилар      –  Кенгаш аъзоларидан 23 нафари, таклиф қилинганлар.
Йиғилиш раиси  –  проф. А.Расулов
К У Н    Т А Р Т И Б И 

I. Ўзбекистон Республикаси Президентининг 2020 йил 7 майдаги “Математика соҳасидаги таълим сифатини ошириш ва илмий-тадқиқотларни ривожлантириш чора-тадбирлари тўғрисида”ги ПҚ-4708-сонли қарори ижроси тўғрисида.
Ахборотчилар: И.Тожибоев, Д.Онарқулова, И.Мамажонов. 
II. Магистрлик диссертациялари мавзуларини танлаш ва тасдиқлаш ҳолати ҳақида.
Ахборотчилар: Б.Джалилов, масъул кафедралар: О.Эргашев, О.Райимжонова.

III. Кундузги ва сиртқи бўлимларда масофавий ўқитишнинг ҳолати ва услубий таъминоти ҳақида.

Ахборотчилар: Ш.Умаров, М. Тешабоев.
IV. Филиалда ижро интизомининг ҳолати ҳақида.
Ахборотчилар: И.Тожибоев, Д.Онарқулова. 

V. 2020/2021 ўқув йилида иқтидорли талабалар билан ишлашни ташкил қилиш ҳақида(масала такрорий).
Ахборотчи: Б.Джалилов.
VI. Турли масалалар:
1. Ижтимоий ҳимояга муҳтож талабаларни рағбатлантириш тўғрисида.
Ахборотчи: И.Тожибоев.
2. Ўқув жараёни графигига ўзгартиришлар киритиш.
Ахборотчи: Ш.Умаров.
3. Филиал Кенгаши аъзолари таркибидаги ўзгаришлар ҳақида.
Ахборотчи: М.Мирзаев.
4. Педагог-ходимлар таркиби танлови ҳамда доцентлик унвонини олиш учун ЎзР ОАК га ҳужжатлар тавсия этиш тўғрисида.
Ахборотчи: М.Мирзаев.

5. Илмий-амалий лойиҳаларни танловга тавсия этиш.
Ахборотчи: А.Расулов.

6. Чоп этилган илмий -  услубий ишлар муаллифларини моддий рағбат- лантириш тўғрисида.
Ахборотчи: Б.Джалилов:
7. Диссертация мавзусини тасдиқлаш ҳамда илмий маслаҳатчи тайинлаш.
Ахборотчи: М.Мирзаев.
8. Илмий, илмий-услубий ишларни нашрга тавсия этиш.
Ахборотчи: М.Мирзаев.
Биринчи масала бўлган Ўзбекистон Республикаси Президентининг 2020 йил 7 майдаги “Математика соҳасидаги таълим сифатини ошириш ва илмий-тадқиқотларни ривожлантириш чора-тадбирлари тўғрисида»ги ПҚ-4708-сонли қарорининг ижроси тўғрисида Ўқув ва тарбиявий ишлар бўйича директор ўринбосари И.Тожибоев ахборот берди.

Ўзбекистон Республикаси Президентининг 2020 йил 7 майдаги “Математика соҳасидаги таълим сифатини ошириш ва илмий-тадқиқотларни ривожлантириш чора-тадбирлари тўғрисида”ги ПҚ-4708-сонли қарори ҳамда Олий ва ўрта махсус таълим вазирлигининг 2020 йил 13 майдаги 292-сонли буйруғини таъминлаш мақсадида  Филиалнинг 2020 йил 19 майдаги 243-сонли ички буйруғи ишлаб чиқилган.
Таълимнинг барча босқичларида математика фанини ўқитиш тизимини янада такомиллаштириш, педагогларнинг самарали меҳнатини қўллаб-қувватлаш, илмий-тадқиқот ишларининг кўламини кенгайтириш ва амалий аҳамиятини ошириш, халқаро ҳамжамият билан алоқаларни мустаҳкамлаш, шунингдек, 2017-2021 йилларда Ўзбекистон Республикасини ривожлантиришнинг бешта устувор йўналиши бўйича Ҳаракатлар стратегиясини «Илм, маърифат ва рақамли иқтисодиётни ривожлантириш йили»да амалга оширишга оид давлат дастурида белгиланган вазифалар ижросини таъминлаш мақсадида:
· Табиий фанлар кафедрасининг математика фани ўқитувчилари умумий ўрта ва ўрта махсус таълим муассасаларида, Муҳаммад ал-Хоразмий номидаги Тошкент ахборот технологиялари университети Фарғона филиали акдемик лицейида математика фанларини ўқитиш сифатини оширишда яқиндан ёрдам бериб келмоқдалар ва улар билан кафедра филиали орқали ишлаш режалари тузилган.
· Кафедрада математика фан ўқитувчилари филиалнинг 1-2-курсидаги иқтидорли ёшларни аниқлашда ҳамда уларнинг математика фани бўйича маҳаллий ва халқаро фан олимпиадаларида муваффақиятли иштирок этишилари ҳамда совринли ўринларни эгаллашилари учун қўшимча дарслар, тўгараклар ташкил этилган.
· Кафедрада математика фан ўқитувчилари таълим беришнинг онлайн платформасини яратдилар ва амалиётга татбиқ этиб келмоқдалар, масофадан ўқитиш тизими самарадорлигини ошириш, баҳолаш тизимининг шаффофлигини таъминлаш механизмларини жорий қилдилар. 
· Кафедрада математика фан ўқитувчилари  асосан 1-2-курс талабалари таълим олаётган ва илмий-тадқиқотлар билан шуғулланаётган иқтидорли ёшларни қўллаб-қувватлашда ОАК журналларида ҳамда халқаро ва республика конференцияларида мақолалар билан  қатнашиш, чет элдаги олий таълим муассасалари ҳамда илмий ташкилотлар билан алоқаларни ривожлантириш учун чора-тадбирлар режаси тузилган.
· Табиий фанлар кафедрасининг математика фан ўқитувчилари бугунги кунда  математика фани бўйича янги тушунарли тилда дарсликлар ва ўқув қўлланмаларни ишлаб чиқиш режаларини туздилар.   
· Интернет тармоғидаги «Ёш математиклар портали»  орқали ташкил қилинадиган ва унинг доимий фаолияти билан ишлар олиб бориш режалаштирилган.
Ўтган давр ичида математика илм-фани ва таълимини янги сифат босқичига олиб чиқишга қаратилган қатор тизимли ишлар амалга оширилди. Жумладан, ФарДУ физика-математика факультети Математика кафедраси ҳамда ТАТУ Фарғона филиали билан ҳамкорлик шартномаси имзоланди.
2020/2021 ўқув йили учун янги ўқув режалари тасдиқланди. Ушбу ўқув режаларда математика фани аниқ фанлар йўналишида чуқурлаштирилган фан сифатида, Табиий фанлар ва Хорижий филология йўналишларида қўшимча чуқурлаштирилган фан сифатида ўқитилиши белгилаб қўйилган ва соатлар хажми оширилган.
Айни дамда ТАТУ Фарғона филиали академик лицейида математика фанидан 2 та бош ўқитувчи, 1 та етакчи ўқитувчи ва 1 та олий маълумотли мутахассис ўқитувчи фаолият олиб боради. Ушбу устозлар академик лицей ўқувчиларига таълим-тарбия беришда, уларни етук кадр бўлиб етишишида кўмак бериб келмоқдалар. Ўзбекистон Президентининг  “Иқтидорли ёшларини аниқлаш ва юқори малакали кадрлар тайёрлашнинг узлуксиз тизимини ташкил этиш чора-тадбирлари тўғрисида”ги 2019 йил 3 майдаги П/Қ-4306-сонли қарорида белгиланган устивор вазифалар ижросини таминлаш ҳамда академик лицейнинг иқтидорли ва қобилиятли ўқувчиларини аниқлаш, қўллаб-қувватлаш, умумтаълим фанлари бўйича Республика олимпиадасининг иштирокчиларини танлаш мақсадида ТАТУ Фарғона филиали академик лицейида ҳар йили тизимли ишлар амалга оширилмоқда. Академик лицей ўқувчилари фан олимпиадаларида юқори ўринларни эгаллаб келмоқда. Математика фанидан 2017-2018 ўқув йилида Солижонов Иззатбек фан олимпиадасининг вилоят босқичида фахрли 3-ўринни эгаллади. 2018-2019 ўқув йилида Ҳожибоев Шоҳрух вилоят босқичида ғолибликни қўлга киритиб, Республика босқичида ҳам фахрли ўринларни эгалаб қайтди. 2019-2020 ўқув йилида Турсунов Файзулло шаҳар босқичида фахрли ўринни эгаллади. Бундан ташқари академик лицей ўқувчилари Россия Федерацияси Миллий Тадқиқотлар Ядро университети ММФИ математика фанидан ўтказиладиган халқаро олимпиадада ҳар йили муваффақиятли қатнашиб келади.
2019-2020 ўқув йилида лицей битирувчиларининг 17 нафари Фарғона давлат университети, 1 нафари Қўқон давлат педагогика институти, 1 нафари Наманган давлат университети математика йўналишига ўқишга қабул қилиндилар.
Ушбу масалага фикр билдирган йиғилиш раиси А.Расулов математика фанини янада чуқурроқ ўргатиш, айниқса, академик лицейдаги иқтитдорли талабаларни математика фан олимпиадаларига кўпроқ жалб этишга Табиий фанлар кафедраси алоҳида масъул эканлигини таъкидлади.
Ўқув услубий бўлим бошлиғи Ш.Умаров эса филиал талабалари ичидан ҳам математикадан иқтидорли ўқувчиларни алоҳида гуруҳга бирлаштириб, консультатив курслар ташкил қилиш таклифини киритди.
Иккинчи масала, яъни магистрлик диссертациялари мавзуларини танлаш ва тасдиқлаш ҳолати бўйича Б.Джалилов ахборот берди.

Ўзбекистон Республикаси Вазирлар махкамасининг 2015-йил 2-мартдаги “Магистратура тўғрисидаги Низомни тасдиқлаш ҳақида”ги  36- сон   қарорининг VI бандида белгиланган вазифаларни бажариш мақсадида, Муҳаммад ал-Хоразмий   номидаги ТАТУ  Фарғона филиали магистратурасига 2020-2021 ўқув йилида қабул қилинган 1-босқич магистратура 5A330501-Компьютер инжиниринги (Компьютер тизимларини лойиҳалаш) мутахассислиги учун 4 нафар талабаларга фармойиш берилган бўлиб улар Турғунов Баҳодир Хамдамжон ўғли, Ниёзов Ёрқинжон Абуманнонович, Суяров Фаррух Мурадил ўғлилардир. Бу магистрларимизга магистрлик диссертация мавзуларини танлаш учун 1 хафта вақт берилди ва улар берилган мавзулар базасидан ўзларига қуйидагича мавзу ва раҳбарларни танлашди:

	№
	Ф.И.О
	Диссертация мавзуси
	Раҳбар Ф.И.О

	1. 
	Турғунов Баҳодир Хамдамжон ўғли
	Мобил қурилмалар орқали автомашиналарнинг бошқарув тизимини автоматлаштиришнинг илмий-назарий асослари
	Тожибоев И.,
ТАТУФФ “Ахборот технологиялари” кафедраси доценти, ф-м.ф.н


	2. 
	Ниёзов Ёрқинжон Абуманнонович
	“Замонавий ахборот коммуникацион технологиялар” фанини янги инновацион-педагогик услублари асосида ўқув-услубий мажмуа яратиш ва уларнинг тадқиқоти.
	Расулов А.,
ТАТУФФ “Ахборот технологиялари” кафедраси профессори,      ф-м.ф.д.

	3. 
	Орифжонов Баходиржон Муродилжон ўғли
	“Ubiquitous - соғлиқни сақлаш” фани мисолида тиббиётдаги амалий дастурлари ва УМК ларини тадқиқоти.
	Расулов А.,
ТАТУФФ “Ахборот технологиялари” кафедраси профессори,      ф-м.ф.д.


	4. 
	Суяров Фаррух Мурадил ўғли
	Создания электронного методического указания по предмету «Поиск и извлечение информации», исследование методов web4.
	Абдуқодиров А.,
“Ахборот технологиялари” кафедраси доценти, ф-м.ф.н



Ўзбекистон Республикаси Вазирлар Махкамасининг 2015-йил 2-мартдаги “Магистратура тўғрисидаги Низомни тасдиқлаш ҳақида”ги  36- сон   қарорининг VI бандида белгиланган вазифаларни бажариш мақсадида, Муҳаммад ал-Хоразмий номидаги ТАТУ Фарғона филиали магистратурасига 2020-2021 ўқув йилида қабул қилинган Телекоммуникация инжиниринги йўналиши 1-босқич магистратура талабаларига магистрлик диссертация мавзуларини танлаш ва илмий раҳбарларини тайинлаш кафедрада қуйидаги тартибда амалга оширилади:
	№
	Ф.И.О
	Диссертация мавзуси
	Раҳбар Ф.И.О

	1. 
	Комилов Даврон Рашиджон ўғли
	Қўштепа тумани телекоммуникация боғланмасини электр энергия таъминотида қўлланилаётган қуёш энергияси ёрдамидаги мобил электр энергия таъминотини ишлаш самарадорлигини ошириш
	Нурдинова Р.А.,
ТАТУФФ “Телекоммуникация инжиниринги” кафедраси доценти, (PhD)


	1. 
	Алимджанов Дилёржон Бахтиёрович
	Исследования перспектив развития интернет вещей в Узбекситане
	Джалилов Б.О.,
ТАТУФФ “Телекоммуникация инжиниринги” кафедраси доценти, (PhD).


Магистрларнинг диссертацион ишларини бажариш бўйича қилинаётган ишлар ва режалар бўйича ТИ кафедраси мудири О.Райимжонова, АТ кафедраси мудири в.б. О.Эргашевлар ахборот бердилар, фикр-мулоҳаза билдирдилар. 
Учинчи масала бўлган филиалда кундузги ва сиртқи бўлимларда масофавий ўқитишнинг холати ва услубий таъминоти юзасидан Ўқув-услубий бўлим бошлиғи Ш.Умаров ахборот берди. 
Филиалда 2020/2021 ўқув йилида 6 та бакалавриат таълим йўналиши ва 2 та магистратура мутахассисликларида талабалар таҳсил олишади. Ҳозирги кунда 1-курсга тавсия қилинган талабалар билан биргаликда филиалнинг жами талабалар контингенти 2223 нафар бўлиб, ундан кундузги таълим шаклида 1766 нафар, сиртқи таълим шаклида 457 нафар талаба тахсил олади.  
Филиалдаги масофавий таълим платформаси -  http://moodle.fbtuit.uz веб сайтига жойлашган бўлиб, унда филиалнинг 106 та асосий штатдаги ва 10 ўриндошлик асосида ҳамда 1 та соатбай фаолият олиб бораётган профессор-ўқитувчилар тизимдан рўйхатдан ўтган. 2020/2021 ўқув йили кузги семестрида 85 та фандан дарс машғулотлари олиб борилмоқда. Барча талабалар тизимга аъзо қилинган.  
Ҳозирда http://moodle.fbtuit.uz таълим тизимига “2020-2021 o'quv yili kuzgi semestr” очилиб, унда 8 та кафедра шакллантирилган. Ҳар бир фан бўйича Олий ва ўрта махсус таълим вазирилигининг 2020 йил 27 мартдаги 233-сонли буйруғи иловасида кўрсатилган талаблар асосида электрон ресурслар жойланган.
Лекин баъзи фанлардан маълумотлар жойлаш талаб даражасида эмас, ҳатто тўлиқ охиригача етказилмаган. Жумладан,
· Ахборот технологиялари кафедрасида 7 та.
· Компьютер тизимлари кафедрасида 3 та.
· Ахборот хавфсизлиги кафедрасида 5 та.
· Табиий фанлар кафедрасида 8 та.
· Телекоммуникация инжиниринги кафедрасида 6 та.
· Дастурий инжиниринги  кафедрасида 5 та. 
· Ахборот таълим технологиялари кафедрасида 14 та.
· Ўзбек тили ва адабиёти кафедрасида  13 та.

Кундузги таълим шакли бакалавриат таълим йўналишларининг 2-3-4-курс талабалари ва магистратура мутахассисликлари,  2-курс магистрантлари учун гуруҳлар ва оқимлар бўйича дарс жадваллари ишлаб чиқилган. Дарс машғулотлари ZOOM дастурий платформаси ёрдамида ва Moodle платформаси орқали ўтказилмоқда. Шу кунга қадар 416 тадан ортиқ дарс машғулотлари ўтказилди. Видеороликлар тайёрланиб, Moodle тизимга жойланган.
Услубий таъминот бўйича филиалда 2020-2021 ўқув йилида 147 та фандан дарс машғулотлари олиб борилиши режалаштирилган. Ўқув-услубий бўлими томонидан 141 та ишчи ўқув дастури рўйхатга олинган.
 Қуйидаги фанлардан ишчи ўқув дастурлари рўйхатга олинмаган:
1. Компьютер тизимлари кафедрасида 3 та Big data технологияси, АT хизмат инжиниринги ва хизматларни бошқариш, Ахборот тизимларини лойихалаш менежменти (CRM and ERP), 
2. Ахборот хавфсизлиги кафедрасида 8 та Cloud computing хавфсизлиги, Ахборот хавфсизлиги протоколлари, Ахборотни ҳимоялашнинг аппарат ва дастурий воситалари, Инновация ва лойиҳаларни бошқариш, Кибер-ҳуқуқ ва кибер-этика, Криптоанализ усуллари, Тармоқ хавфсизлиги, Телекоммуникацияда ахборот хавфсизлиги 
3. Телекоммуникация инжиниринги кафедрасида 1 та IMS асосида мультисервисли тармоқлари

Ахборот тизимларини лойиҳалаш менежменти, Ахборотни ҳимоялашнинг аппарат ва дастурий воситалар, Кибер-ҳуқуқ ва Кибер-этика, Ubiquitous – соғлиқни сақлаш фан дастурлари йўқлиги сабабли, Олий ва ўрта махсус таълим вазирлигининг № 02-01/01-201-сонли хати асосида талабнома юборилган. Ўқув-услубий мажмуаларни тайёрланиши бўйича ўқув-услубий бўлими томонидан 21 та ЎУМ рўйхатга олинган.
Ушбу масала юзасидан йиғилиш раиси, филиал директори,   проф. А.Расулов, ТСНҚБ бошлиғи М.Тешабоев, Мониторинг ва Ички назорат бўлими бошлиғи Д.Онарқуловалар фикр-мулоҳаза билдирдилар.

Тўртинчи масала бўлган Филиалда белгиланган топшириқларнинг бажарилиши, иш юритиш ва ижро интизоми бўйича Д.Онарқулова маълумот берди. 
Ўзбекистон Республикаси Президенти ва Вазирлар Маҳкамасининг Фармон ва қарорларини ўрганиш, амалга ошириш, Олий ва ўрта махсус таълим вазирлиги, Ўзбекистон Республикаси  ахборот технологиялари  ва коммуникацияларини ривожлантириш вазирлиги, Тошкент ахборот технологиялари университети томонидан чиқарилган буйруқлар, қарорлар ва меъёрий ҳужжатларни жорий этиш, амалга ошириш бўйича бир қатор муҳим вазифаларнинг бажарилиши назоратга олинган.
2020-2021 ўқув йили давомида ТАТУ ФФ га 322 та ҳужжат келиб тушган. Булардан:  Олий ва ўрта махсус таълим вазирлигидан хатлар сони -181  та; буйруқлар сони -52 та; қўшма қарорлар сони -5 та; Тошкент ахборот технологиялари университетидан - 63 та буйруқ; Фарғона вилоят хокимлигидан -31та хатлар келиб тушган.
ОЎМТВ томонидан келган  буйруқлар ва  қўшма қарорларга Директор ўринбосарлари масъуллигида филиалнинг ички буйруқлари ишлаб чиқилди.
 Барча хужжатлар ўз вақтида кирим қилиниб, филиал директори резолюцияси асосида ижрочиларга етказилган ва  ўз вақтида бажарилган. Е- хужжат электрон тизими ишга туширилиб, ўз вақтида юритилмоқда.
 “ХФУ” грифли ҳужжатлар билан ишлаш тизимининг ҳолати таҳлил этилганда, филиал томонидан ушбу турдаги ҳужжатлар билан ишлаш ва уларни рўйхатга олиш, ижросини ташкил этиш ва сақлаш ташкил этилган.
Филиалнинг барча бўлимлари, кафедралар, факультетларнинг 2020-2021 ўқув йили учун иш режалари ишлаб чиқилди ва уларнинг бажарилиши назоратга олинди. Шунингдек, бўлимлар, кафедралар ва раҳбар ходимларнинг фаолияти Низом талаблари асосида ташкил қилинган. Филиал Кенгаши, факультет Кенгаши ва кафедра йигилишларининг иш режалари асосида фаолият юритишга эътибор қаратилди ва йиғилишларнинг мунтазам ўтказилиши, қабул қилинган қарорларнинг ижро этилиши назоратга олинган.
Профессор - ўқитувчилар ва ассистентларнинг шахсий иш режалари кўриб чиқилди. Унда ўқув - услубий, илмий - тадқиқот ва маънавий - маърифий ишларнинг режалаштирилиши, ажратилган соатларининг бажарилиши, илмий - услубий мавзуларнинг актуаллиги, талабаларни илмий - тадқиқот ишларига жалб қилиш масалалари, дарслик ўқув қўлланмалари, услубий кўрсатмалар, электрон дарсликлар яратиш бўйича режалаштирилган ишларнинг бажарилиши, илмий мақолалар чоп этиш, конференция семинар ва коллеквиумларда иштирок этиш масалалари назоратга олинди.
Фуқароларнинг ёзма ва оғзаки мурожаатлари қонун талабларига мувофиқ кўриб чиқилиши юзасидан талабчанлик кучайтирилиши белгиланди. Фуқароларнинг ёзма ва оғзаки мурожаатларини рўйхатга олиш журналларининг юритилиши жорий этилди. 
Ўқув йили давомида ўқув машғулотларининг ўтказилиши, дарсдаги узилишларга йўл қўймаслик, профессор - ўқитувчилар ва ассистентларнинг дарсга тайёргарлиги, дарс сифатини ошириш, талабаларни зарур ўқув материаллари билан таъминлашлар доимий назорат остига олинган.
Шу билан бирга профессор-ўқитувчиларнинг кунлик дарс жадвали ўрганилиб, шу асосида онлайн дарслари текширилди. Профессор-ўқитувчилар томонидан онлайн дарслар ўз вақтида ўтилаётгани маълум бўлди. Лекин, баъзи ҳолларда, талабалар онлайн дарсларга қатнашиши пастлиги аниқланди. 
Профессор-ўқитувчиларининг давоматлари ҳам текширилди. Ахборот технологиялари кафедраси ассистенти  Даминов Отабек Маҳамматхонович охирги икки хафта давомида ишга келмаётгани ва дарсларини умуман ўтмаётгани аниқланди.
Филиал директори А.Расулов масалага муносабат билдирар экан, юқори идоралардан келган қарор, буйруқ, фармонларнинг тегишли жойларга тарқатиш ва ижросини таъминлашда Девонхона (М.Ҳамдамова) Мониторинг ва Ички назорат (Д.Онарқулова) бўлимлари баъзи ҳолларда сусткашлик қилаётганликларини танқид қилди.
АТ кафедраси мудири в.б. О.Эргашев кафедра ассистенти О.Даминовнинг ишга келмаётганига изоҳ бериб, бу масалада филиал Касаба уюшмаси ҳамда филиал юристи билан биргаликда керакли ҳужжатлар йиғилгини, бу ҳолат ўрнатилгин тартибда ҳал қилинишини айтиб ўтди.
Бешинчи масала бўлган 2020 – 2021 – ўқув йилида иқтидорли талабалар билан ишлашни ташкил қилиш ҳақида ИИИБ директор ўринбосари Б.Джалилов ахборот берди(ахборот матни илова қилинади).
Б.Джалиловнинг ушбу ахборорти масала мазмуни ёритилмагани, керакли фактлар йўқлиги, тузилган режа адрессиз эканлиги билан мунозарага сабаб бўлди.
А.Расулов: Аввало, ушбу масала сентябрь ойида – 2 – Кенгашда кўрилиши керак эди. Илмий бўлимнинг масъулиятсизлиги оқибатида ахборот тайёрланмади. Бу Кенгашга такрорий қўйилган ушбу масала Б.Джалилов томонидан масъулиятсизларча тайёрланган.
Яъни:
· берилган маълумотлар ўтган ўқув йилига тегишли;
· қайси факультетда нечта иқтидорли талаба борлиги ҳақида умуман гап йўқ;
· 2200 дан ортиқ талаба ичидан биророта иқтидорли талабанинг фамилияси келтирилмагани, улар билан қандай иш олиб борилаётгани кўрсатилмагани ачинарли ҳол;
· тузилган режа аниқ адресли эмас, масъуллар аниқ белгиланмаган; 
· иқтидорли талабалар тўгараклари онлайн ишламаяпти.
Хулоса шуки, ахборот қониқарсиз тайёрланган, ушбу бўлим масъули Х.Мадаминов, Илмий бўлим бошлиғи Р.Нуриддинова ҳам 2 ой ичида юқоридаги масала юзасидан бирор-бир иш қилмаганлар.
Таклифим: масала қайта тайёрланиб, алоҳида кўрилсин, масъуллар огоҳлантирилсин.
Б.Толипов: ҳақиқатда ҳам масалани кенг, мазмунли тайёрлаш керак эди. Ҳозирги шароитда телеграм, ZOOM алоқалари орқали иқтидорли талабалар билан мулоқот ўтказиш мумкин.

VI.Турли масалалар:
Биринчи масала бўлган 2020/2021 - ўқув йилида ижтимоий ҳимояга муҳтож талаба-ёшларни рағбатлантириш ҳақида И.Тожибоев ахборот берди.
Ўзбекистон Республикаси Вазирлар Маҳкамасининг 2020 йил 31 январдаги «Олий таълим муассасалари талабаларига тўланадиган стипендиялар миқдорини белгилаш ҳамда стипендиялар тайинлаш ва тўлаш тартибини такомиллаштириш чора-тадбирлари тўғрисида”ги 59-сон Қарорига мувофиқ алоҳида қобилият ва иқтидор эгаси бўлган, жамоат ишларида фаол, шунингдек, ижтимоий ҳимояга муҳтож давлат гранти ва тўлов-контракт асосида таълим олаётган барча талабаларни (ўқитишнинг кундузги шакли бўйича) белгиланган стипендияларга нисбатан Жамғарма ҳисобига қўшимча равишда 50 фоизгача миқдорда рағбатлантириш ҳамда Жамғарма маблағлари ҳисобига олий таълим муассасасида давлат гранти ва тўлов-контракт асосида таълим олаётган алоҳида иқтидорга эга, халқаро, республика ва олий таълим миқёсида ўтказилган фан олимпиадалари ва спорт мусобақалари ғолиблари, шунингдек, олий таълим муассасаси Кенгаши томонидан белгиланган мезонларга мувофиқ алоҳида ҳолларда (касаллиги ёки оила аъзоларининг вафоти каби) талабаларга базавий стипендияга нисбатан 10 бараваргача миқдорда бўлган бир марталик рағбатлантириш ёки моддий ёрдам тўловини жорий этиш этиш белгиланган.
Юқоридаги қарорнинг мазкур бандлари ижросини таъминлаш мақсадида филиалда ўқитишнинг кундузги шакли бўйича таҳсил олаётган талабаларни моддий қўллаб-қувватлаш ҳақида И.Тожибоев маълумот берди.
И.Тожибоев бундан ташқари моддий қўллаб – қувватлаш Ишчи гуруҳини шакллантириш лозимлигини таъкидлади.
Кенгаш аъзолари юқоридаги масалага ижобий фикр билдирдилар ҳамда профессор-ўқитувчилар, ходимлар, талабалар ичидан Ишчи гуруҳга номзодлар танладилар.  

Иккинчи масала яъни филиалида ўқув жараёни графигига ўзгартиришлар киритиш тўғрисида Ўқув-услубий бўлим бошлиғи Ш.Умаров қуйидагича ахборот берди.
Филиалида 2020/2021 ўқув йилида 6 та бакалавриат таълим йўналиши ва 2 та магистратура мутахассисликларига 622 нафар талабалар ўқишга қабул қилинди. Улар билан биргаликда филиалда жами 2223 нафар талаба таҳсил олмоқда. 
· 1-курсларнинг ўқишга қабул қилиш 1 октябрдан бўлганлиги, ўқув танишув фаолияти 12 октябрдан бошланганлиги сабабли филиалнинг ўқув жараёнига ўзгартириш керак бўлади. Яъни, 1-курс талабалари учун ўқув жараёни 2020 йил 12 октябрдан бошланиб, 2021 йил 20 февралга қадар этиб белгилаш мақсадга мувофиқ бўлади. 
Шунингдек, филиалда аънанавий ўқиш жараёнини йўлга қўйиш учун қуйидаги ишлар амалга оширилди: 
· Филиалда 2 та ўқув биноси мавжуд. 1-ўқув биноси 2009 йил, 360 ўқув ўрнига мўлжалланган, ҳозирда 1015 ўқув ўрни мавжуд. 2-ўқув биноси 2009 йил, 405 ўқув ўрнига мўлжалланган, ҳозирда 715 ўқув ўрни мавжуд. Шунингдек, 1-бинода 39 та, 2-бинодан 20 та, жами 59 та аудиториялар мавжуд. Уларнинг 19 таси маъруза хонаси, 16 таси амалий машғулот хонаси, 9 таси ўқув-лаборатория, 13 таси компьютер синфи, 1 таси лингафон синфи ва 1 таси катта мажлислар залидан иборат. Бундан ташқари, 2 та ёпиқ спорт зали ҳам мавжуд. Бу эса ўқув жараёнини 2 сменада ташкил қилиш учун етарли. 

Ушбу масалага И.Тожибоев фикр билдириб, ҳар бир кафедра мудири ўз аъзоларини белгиланган аудиторияларда онлайн дарсларни ўтишларини қатъий назорат қилишлари лозимлигини уқтирди.
Учинчи масала юзасидан Кенгаш котиби М.Мирзаев гапириб, кафедра мудирлари тайинлашларидан сўнг Кенгаш аъзолари рўйҳатига ўзгартириш киритиш лозимлигини эълон қилди.
Яъни:
· Ахборот – таълим технологиялари кафедраси мудири в.б. И.Билолов;
· Ахборот технологиялари кафедраси мудири в.б. О.Эргашев;
· Компьютер тизимлари кафедраси мудири в.б. Б.Абдуллаевлар.
Кенгаш аъзолари ҳар учала номзодни аъзоликка қабул қилишга рози бўлиб, овоз бердилар.
Тўртинчи масала юзасидан Кенгаш котиби  М.Мирзаев сўзга чиқиб, “Фарғона ҳақиқати” газетасининг 2020 йил 22 август 61-сонида эълон қилинган бўш лавозимлар танлови асосида филиал Кенгаши котибига келиб тушган даъвогарлик ариза ва ҳужжатлари билан Кенгаш аъзоларини таништирди.

I.Кафедра мудири лавозимига:
1. Билолов Иномжон Ўктамович – пед.фан. ном., доц., ТАТУ Фарғона филиали –– АТТ кафедраси мудири лавозимига ;
2. Тожиев Тохиржон Халимович –  физ.-мат. фан. ном., доц., ФарДУ –– АТТ кафедраси мудири лавозимига .

II.Кафедра ассистент-ўқитувчиси лавозимига:
1. Тожиматов Достонбек Хомиджон ўғли – ТАТУ Фарғона филиали–– АХ кафедраси ассистент-ўқитувчиси лавозимига;
2. Жўраев Вохид Тожимаматович – ФарДУ–– АХ кафедраси ассистент-ўқитувчиси лавозимига;
3. Қодиров Элмурод Солижон ўғли – ТАТУ Фарғона филиали–– АТ кафедраси ассистент-ўқитувчиси лавозимига;
4. Тўхтасинов Азамат Ғофурович –ФарПИ –– АТ кафедраси ассистент-ўқитувчиси лавозимига ;
5. Тиллабоев Аъзамжон Анварович  - ТАТУ Фарғона филиали –– ТИ кафедраси ассистент-ўқитувчиси лавозимига;
6. Тожимаматов Исроил Нурмаматович – ФарДУ –– ТИ кафедраси ассистент-ўқитувчиси лавозимига.
М.Мирзаев танлов асосида ишга қабул қилиш Маслаҳат Кенгашининг юқоридаги номзодларга доир 2020 йил 23 октябрь кунги 1-йиғилиши ҳақида ҳам ахборот бериб, ҳужжат топширган 8 та номзоддан 5 таси танловда қатнашиш учун тавсия қилинганини билдирди.
Юқоридаги номзодлардан А.Тиллабоев ҳамда И.Тожиматовлар кўрсатилган лавозимга мутахассисликлари мос келмаганликлари сабабли танловда иштирок этишга рухсат берилмади.
Кафедра мудири лавозимига даъвогар бўлган Т.Тожиевнинг танловда қатнашмаслик ҳақидаги 2020 йил 6 октябрда берилган аризаси қондирилди ва у ҳам танловга тавсия этилмади.
Йиғилганлар Маслаҳат Кенгашининг эътирозлари ва қарорларини бир овоздан маъқулладилар, ҳар бир даъвогар педагог ходимнинг ҳужжатларини ўрганиб чиқдилар, тўпланган ҳужжатларнинг амалдаги тартиб-қоидалар, талабларга мослиги юзасидан фикр-мулоҳаза билдирдилар.
Бундан ташқари, Кенгаш котиби М.Мирзаев доцентлик унвонига номзод сифатида Ўзбекистон Республикаси Олий Аттестация Комиссиясига ҳужжат тайёрлаган Таълим сифатини назорат қилиш бўлими бошлиғи, фалсафа доктори Тешабоев Мухиддин Маърифович ҳамда Телекоммуникация инжиниринги кафедраси катта ўқитувчиси Жўраев Нурмуҳаммад Маматовичларнинг ҳужжатлар тўплами, илмий-педагогик фаолиятлари, нашр қилинган илмий-услубий мақолалари, дарслик ва монографиялари мазмун-мундарижаси билан Кенгаш аъзоларини таништирди.
Кенгаш аъзоларидан факультет деканлари А.Кадиров, Б.Толипов, КУ раиси И.Рустамов, ЎТИБ директор ўринбосари И.Тожибоевлар номзодлар ҳақида фикр-мулоҳаза билдириб, тавсия учун номзодларини бюлеттенга киритиш таклифини бердилар.
 Танловни ўтказиш учун кафедра мудири А.Қўлдашев, факультет декани А.Кадиров, АРМ  директори Х.Арипджановалардан иборат саноқ комиссияси ташкилланди.
Саноқ комиссияси танлов жараёнини ўтказди, яширин овоз бериш натижаларини эълон қилди.
Бешинчи масала юзасидан филиал директори, йиғилиш раиси проф. А.Расулов сўзга чиқиб, Ўзбекистон Республикаси Инновацион ривожланиш вазирлигининг бажарилиши 2021-2025 йилларга мўлжалланган амалий тадқиқотлар танловига филиал томонидан тақдим этилаётган лойиҳалар ҳақида ахборот берди:
1. “Зарядланган зарралар ва нейтрон оқимларини ўлчаш асосда зилзилани башорат қилиш учун дастурий техник комплекс яратиш”. (“Разработка программно-технического комплекса для прогнозирования землетрясения на основе измерения заряженных частиц и нейтронных потоков”).
Лойиҳа раҳбари: Ахборот  хавфсизлиги кафедраси доценти, техника фанлари номзоди Н.Умаралиев.
2.“Математик моделлаштириш асосида талабаларнинг ўқув-билиш компетенцияларини ривожлантириш методикаси” (Олий таълим тизими мисолида). (“Методика повышения учебно-познавательных компетенций студентов на основе математического моделирования” (На примере  в системе высшего образования). 
Лойиҳа раҳбари: Табиий фанлар кафедраси катта ўқитувчиси, пед. фан.фалс. доктори (PhD) З.Х.Сиддиқов.
3.“Олий таълим муассасаларида илмий фаолият мониторинги веб порталини яратиш”.
Лойиҳа раҳбари: филиал АТМ бошлиғи А.Қ.Полвонов.
Ушбу масалага ИИИБ директор ўринбосари Б.Джалилов, ЎТИБ директор ўринбосари И.Тожибоевлар фикр-мулоҳаза билдириб, юқоридаги лойиҳаларни танловга тавсия қилиш таклифини киритдилар.
Кенгаш аъзолари таклифни бир овоздан қўллаб-қувватладилар.
Олтинчи масала юзасидан ИИИБ директор ўринбосари Б.Джалилов ахборот  бериб, тегишли таклифни киритди.
Муҳаммад ал-Хоразмий номидаги Тошкент ахборот технологиялари университети Фарғона филиалда яратилган ва чоп этилган дарслик, ўқув қўлланма, монография муаллифларини моддий рағбатлантиришга тавсия этиш бўйича ишчи гуруҳининг 2020 йил 22 октябрдаги йиғилиши баённомасига қуйида номлари келтирилган профессор-ўқитувчиларга белгиланган миқдорида моддий рағбатлантириш  учун ТАТУ Фарғона филиали Кенгашига тавсия этилади:

	Т/р
	Профессор – ўқитувчи Ф.И.Ш.
	Лавозими
	Рағбат миқдори
МҲТЭКМнинг баробари

	[bookmark: _Hlk55289835]1
	Р.Нурдинова
	ТИ кафедраси доценти
	2

	2
	А. Қодиров
	Ўзбек тили ва адабиёти кафедраси катта ўқитувчиси
	2



Кенгаш аъзолари томнидан бир қатор фикр-мулоҳазалари асосида ушбу таклиф маъқулланди. 
Еттинчи масала. Диссертация мавзусини тасдиқлаш ҳамда илмий маслаҳатчи тайинлаш тўғрисида.
Ушбу масала юзасидан ИИИБ директор ўринбосари Б.Джалилов ахборот бериб, филиалнинг Ёшлар билан ишлаш, маънавият ва маърифат бўлими бошлиғи, Ўзбек тили ва адабиёти кафедрасининг ўриндош ўқитувчиси А.Райимовнинг 13.00.02 - Таълим ва тарбия назарияси ва методикаси ихтисослиги бўйича “Тарих фанини ўқитишда ўқувчиларда аккультуратив кўникмаларни шакллантиришнинг педагогик механизмларини такомиллаштириш” мавзусидаги педагогика фанлари бўйича фалсафа доктори (PhD) илмий даражасини олиш учун тайёрлаётган диссертацияси ишига доир кафедра томонидан тақдим қилинган ҳужжатлар ҳамда педагогика фанлари номзоди, доцент  М.Л.Болтаева  номидан ушбу ишга илмий маслаҳатчи бўлишга берилган розилик хати мазмуни билан Кенгаш аъзоларини таништирди.
Доцентлар М. Тешабоев ва Д. Ғаниевалар юқоридаги диссертацион мавзунинг актуаллиги ҳақида фикр-мулоҳаза билдирдилар.
Саккизинчи масала. Филиал услубий Кенгаши томонидан қуйидаги Илмий, илмий-услубий ишлар Филиал Кенгашига тақдим этилди:
 Ахборот хавфсизлиги кафедрасидан
1. Х.С.Далиев, С.С.Насриддинов ҳамда О.Х.Қўлдашовлар томонидан  тайёрланган “Светодиоды для среднего ИК – диапазона и их использование в высоконадёжных приборах” номли монографияси.
Юқоридаги масалалар юзасидан Кенгаш 
қ а р о р     қ и л а д и:
I. 1. И.Тожибоевнинг ахбороти маълумот учун қабул қилинсин.
2. Ўзбекистон Республикаси Президентининг 2020 йил 7 майдаги “Математика соҳасидаги таълим сифатини ошириш ва илмий-тадқиқотларни ривожлантириш чора-тадбирлари тўғрисида»ги ПҚ-4708-сонли қарорининг ижроси бўйича филиалда амалга оширилаётган ишлар қониқарли деб топилсин.
3. Мазкур қарорнинг ижроси назорати Ўқув ва тарбиявий ишлар бўйича директор ўринбосари И.Тожибоев зиммасига юклатилсин.
II. 1.ИИИБ директор ўринбосари Б.Джалиловнинг магистрлик     диссертациялари мавзуси ва илмий маслаҳатчилар тасдиғи бўйича ахбороти маълумот учун қабул қилинсин.
2. Магистрлик диссертацияси мавзулари, илмий маслаҳатчилари қуйидагича тасдиқлансин ҳамда ушбу ишларга масъул сифатида АТ кафедраси мудири в.б. О.Эргашев, ТИ кафедраси мудири О.Райимжоновалар тайинлансин. 
	№
	Ф.И.Ш
	Диссертация мавзуси
	Раҳбар ф.и.ш

	1. 
	Турғунов Баҳодир Хамдамжон ўғли
	Мобил қурилмалар орқали автомашиналарнинг бошқарув тизимини автоматлаштиришнинг илмий-назарий асослари
	Тожибоев И.,
ТАТУФФ “Ахборот технологиялари” кафедраси доценти, ф-м.ф.н


	2. 
	Ниёзов Ёрқинжон Абуманнонович
	“Замонавий ахборот коммуникацион технологиялар” фанини янги инновацион-педагогик услублари асосида ўқув-услубий мажмуа яратиш ва уларнинг тадқиқоти.
	Расулов А.,
ТАТУФФ “Ахборот технологиялари” кафедраси профессори,      ф-м.ф.д.

	3. 
	Орифжонов Баходиржон Муродилжон ўғли
	“Ubiquitous - соғлиқни сақлаш” фани мисолида тиббиётдаги амалий дастурлари ва УМК ларини тадқиқоти.
	Расулов А.,
ТАТУФФ “Ахборот технологиялари” кафедраси профессори,      ф-м.ф.д.


	4. 
	Суяров Фаррух Мурадил ўғли
	Создания электронного методического указания по предмету «Поиск и извлечение информации», исследование методов web4.
	Абдуқодиров А.,
“Ахборот технологиялари” кафедраси доценти, ф-м.ф.н

	5. 
	Комилов Даврон Рашиджон ўғли
	Қўштепа тумани телекоммуникация боғланмасини электр энергия таъминотида қўлланилаётган қуёш энергияси ёрдамидаги мобил электр энергия таъминотини ишлаш самарадорлигини ошириш
	Нурдинова Р.А.,
ТАТУФФ “Телекоммуникация инжиниринги” кафедраси доценти, (PhD)


	6. 
	Алимджанов Дилёржон Бахтиёрович
	Исследования перспектив развития интернет вещей в Узбекситане
	Джалилов Б.О.,
ТАТУФФ “Телекоммуникация инжиниринги” кафедраси доценти, (PhD).



III. 1.Ўқув-услубий бўлим бошлиғи Ш.Умаровнинг ахбороти маълумот
   учун қабул қилинсин.
2. Филиалда  кундузги ва сиртқи бўлимларда масофавий ўқитишнинг ҳолати ва услубий таъминоти қониқарли деб топилсин. 
3. Барча кафедра мудирлари ва факультет деканларига http://moodle.fbtuit.uz масофавий таълим платформасидаги мавжуд камчиликларни бартараф этиш вазифаси топширилсин.  Муддат: 1 хафта, 2020 йил 7 ноябргача. Назоратчи: Ш.Умаров
4. Барча кафедра мудирларига ишчи ўқув дастурларни ўқув-услубий бўлимда регистрация қилиш вазифаси топширилсин. Муддат: 1 хафта, 2020 йил 7 ноябргача. Назоратчилар: факультет деканлари
5. Барча кафедра мудирларига ўқув-услубий мажмуаларни ўқув-услубий бўлимда регистрациядан ўтказиш вазифаси топширилсин. Муддат: 1 хафта, 2020 йил 7 ноябргача. Назоратчилар: факультет деканлари
6. Барча кафедра мудирларига фанлардан услубий кўрсатмаларни тайёрлаш режаларини ўқув-услубий бўлимга топшириш ва белгиланган муддатларда профессор-ўқитувчилардан услубий кўрсатмаларни тайёрлашни қатъий назоратга олиш вазифалари юклатилсин. 
Муддат: Режалар учун 3 кун, 2020 йил 2 ноябргача. Услубий кўрсатмалар белгиланган муддатларда. Назоратчи: Ш.Умаров

IV. 1. Д.Онаркулованинг ахбороти маълумот учун қабул қилинсин.
2. Мониторинг ва ички назорат бўлими бошлиғи Д.Онарқуловага:
· Ўзбекистон Республикаси Қонунлари, Президент фармонлари ва фармойишлари, Олий Мажлис ва Вазирлар Маҳкамасининг таълим ва кадрлар тайёрлаш соҳасидаги қарорлари, Олий ва ўрта махсус таълим вазирлиги, Ахборот технологиялари ва коммуникацияларининг ривожлантириш вазирлиги ва бошқа вазирликлардан ҳамда таянч ТАТУдан келаётган буйруқлар ва хатларнинг ижросини ўз вақтида бажарилиши устидан назоратни кучайтириш;
· ижро интизомини бажарилишида сусткашгликка йўл қўяётган масъулларга тегишли чоралар кўриш бўйича таклифлар киритиб бориш вазифалари юклатилсин (муддат: доимий).
3. Ҳуқуқшунос (Р.Сулаймонов), Касаба уюшмаси қўмитаси раиси (И.Рустамов)ларга Ахборот технологиялари кафедраси ассистенти  Даминов Отабек Маҳамматхоновичнинг фаолиятини ўрганиш ва унинг кейинги фаолияти бўйича маъмуриятга таклиф киритиш вазифаси юклатилсин (муддат: 1 кун) 

V.   1. Ушбу масала юзасидан тайёрланган ахборот масала ёритилмагани учун
       қониқарсиз деб топилсин.
2. ИИИБ директор ўринбосари Б.Джалиловга бу камчилик  кўрсатиб ўтилсин ҳамда Иқтидорли талабаларнинг илмий-тадқиқот ишларини ташкил этиш бўлими бошлиғи Х.Мадаминов билан ижро назорати бўйича танқидий иш олиб бориш топширилсин.
3. Ушбу масала Кенгашда икки марти кўрилганлиги, ҳар иккисида ҳам қониқарли бажарилмаганлиги бўйича Б.Джалилов оғзаки огоҳлантирилсин ҳамда бу масала юзасидан мазмунли ва кенгайтирилган маълумотномани қайта тайёрлаш топширилсин.	Муддат:	1 ой.

VI/1.	 Турли масалалар
1. Ўзбекистон Республикаси Вазирлар Маҳкамасининг 2020 йил 31 январдаги «Олий таълим муассасалари талабаларига тўланадиган стипендиялар миқдорини белгилаш ҳамда стипендиялар тайинлаш ва тўлаш тартибини такомиллаштириш чора-тадбирлари тўғрисида”ги 59-сон Қарорига асосан 2020/2021 - ўқув йили давомида филиалда ўқитишнинг кундузги шаклида таҳсил олаётган талабаларни моддий қўллаб-қувватлашга тавсия этиш бўйича Ишчи гуруҳ таркиби қуйидаги тартибда тасдиқлансин:

	1.
	Расулов Акбарали Махаматович
	-
	Комиссия раиси, Муҳаммад ал-Хоразмий номидаги Тошкент ахборот технологиялари университети Фарғона филиали директори;

	2.
	Тожибоев Иброхимжон Тожалиевич
	-
	Комиссия раиси ўринбосари, Ўқув ва тарбиявий ишлари бўйича директор ўринбосари;

	3.
	Райимов Абдулҳамид Абдулхакимович
	-
	Комиссия раиси ўринбосари, Ёшлар билан ишлаш, маънавият ва маърифат бўлими бошлиғи


	4.
	Ибрагимов Наврузбек Кимсанбоевич
	-
	Аъзо, Компьютер инжиниринги факультети Ёшлар билан ишлаш бўйича декан ўринбосари

	5.
	Салмонов Ахаджон Абдуллажонович
	-
	Аъзо, Телекоммуникация технорлогиялари ва касб таълими факультети Ёшлар билан ишлаш бўйича декан ўринбосари

	6.
	Вакант
	-
	 Аъзо, Ёшлар иттифоқи филиал БТ етакчиси

	7.
	Авазов Жаҳонгир Нуриддин ўғли
	-
	Аъзо, Компьютер инжиниринги факультети Ёшлар Иттифоқи  БТ етакчиси, талаба

	8.
	Қодиров Аҳмадхон Авазхон ўғли
	-
	Аъзо, Компьютер инжиниринги факультети          4-босқич талабаси

	9.
	Каримов Хумоюн Абдуқаххор ўғли 
	-
	Аъзо, Телекоммуникация технологиялари ва касб таълими факультети Ёшлар иттифоқи БТ етакчиси

	10.
	Мамирхўжаев Муҳаммадамин Мавлонжон ўғли
	-
	Аъзо, Телекоммуникация технологиялари ва касб таълими факультети 2-курс талабаси



2. Ишчи гуруҳга:
· алоҳида қобилият ва иқтидор эгаси бўлган, жамоат ишларида фаол, шунингдек, ижтимоий ҳимояга муҳтож давлат гранти ва тўлов-контракт асосида таълим олаётган филиал талабаларини (ўқитишнинг кундузги шакли бўйича) белгиланган стипендияларга нисбатан Жамғарма ҳисобига қўшимча равишда 50 фоизгача миқдорда рағбатлантиришга тавсиялар бериш;
· филиалда давлат гранти ва тўлов-контракт асосида таълим олаётган алоҳида иқтидорга эга, халқаро, республикада ўтказилган фан олимпиадалари ва спорт мусобақалари ғолиблари, шунингдек, филиал  Кенгаши томонидан белгиланган мезонларга мувофиқ алоҳида ҳолларда (касаллиги ёки оила аъзоларининг вафоти каби) талабаларга базавий стипендияга нисбатан 10 бараваргача миқдорда бўлган бир марталик рағбатлантиришга тавсиялар бериш вазифаси юклатилсин.
3. Комиссия аъзоларининг лавозим вазифасига кўра ўзгаришлар бўлган вақтда комиссия таркибига ўзгартириш киритилиши эътиборга олинсин. 
4. Мазкур буйруқни ўрнатилган тартибда тегишли бўлимларга етказилишини  таъминлаш Девонхона мудири (М.Хамдамова) зиммасига юклатилсин.
5. Ушбу буйруқ ижросини назорати Ўқув ва тарбиявий ишлари бўйича директор ўринбосари (И.Тожибоев) зиммасига юклатилсин.


VI / 2.
1. Ўқув-услубий бўлим бошлиғи Ш.Умаровнинг ахбороти маълумот учун қабул қилинсин.
2. 1-курс талабалари учун ўқув жараёни 2020 йил 12 октябрдан бошланиб, 2021 йил 20 февралга қадар этиб белгилансин. 
3. Анъанавий ўқиш жараёни бошланган тақдирда гуруҳларни карантин қоидаларига мувофиқ хона режимида ўқитиш йўлга қўйилсин. 
4. 1-2-курслар учун 1-сменада, 3-4-курслар учун  2-сменада ўқув жараёни ташкил этилсин. Бир вақтнинг ўзида масофавий дарс жадваллари ишлаб чиқилсин. 
5. 3-смена эса сиртқи таълим шаклида таълим олаётган талабалар учун шакллантирилсин.

VI / 3.
1. Кенгаш котиби М.Мирзаевнинг  Кенгаш аъзолари таркибига ўзгартиришлар киритиш тўғрисидаги ахбороти ва таклифи маъқуллансин.
2. Кенгаш аъзоларининг янгиланган қуйидаги рўйхати тасдиқлансин:

Кенгаш аъзолари таркиби.
	№
	Ф.И.Ш.
	Кенгаш аъзолари лавозими

	1. 
	Расулов Акбарали Махаматович
	Кенгаш раиси, филиал директори, 
ф-м.фан. доктори, профессор.

	2. 
	Тожибоев Иброхимжон Тожалиевич
	Ўқув ва тарбиявий ишлари бўйича директор ўринбосари, ф-м.фан. ном., доц.

	3. 
	Джалилов Бахромжон Одилжонович
	Илмий ишлар ва инновациялар бўйича директор ўринбосари, тех. фан. ном. (PhD)

	4. 
	Абдурахмонов Хабибулло Исакович
	Филиал Ишлар бошқармаси бошлиғи

	5. 
	Тешабоев Мухиддин Маърифович
	Таълим сифатини назорат қилиш бўлими бошлиғи, фалсафа доктори

	6. 
	Толипов Бахтиёр Хамидович
	Телекоммуникация технологиялари ва касбий таълим факультети декани, фал.фан. ном.

	7. 
	Кадиров Абдумалик Маткаримович
	Компьютер инжиниринги факультети декани в.б., иқтисод фан. бўйича фалсафа доктори. 

	8. 
	Умаров Шухратжон Азизжонович
	Ўқув-услубий бўлим бошлиғи, катта ўқитувчи

	9. 
	Мамажонов Илхомжон 
	Фарғона шаҳри Академик лицей директори

	10. 
	Зулунов Равшанбек Маматович
	Дастурий инжиниринги кафедраси мудири, физ. – мат. фан. номзоди, доцент

	11. 
	Эргашев Отабек Мирзапўлатович
	Ахборот технологиялари кафедраси мудири в.б., катта ўқитувчи

	12. 
	Райимжонова Одинахон Содиқовна
	Телекоммуникация инжиниринги кафедраси мудири, фалсафа доктори 

	13. 
	Ғаниева Дилдора Азизовна
	Ўзбек тили ва адабиёти  кафедраси мудири, фил.фан. номзоди

	14. 
	Билолов Иномжон Ўқтамович
	Ахборот-таълим технологиялари кафедраси мудири, пед. фан. номзоди, доцент.

	15. 
	Собиров Салимжон Саттиевич
	Табиий фанлар кафедраси мудири, ф-м.ф.н., доцент

	16. 
	Абдуллаев Баходир Абдуғоппорович 
	Компьютер тизимлари кафедраси мудири в.б., иқт. фан. номзоди

	17. 
	Қўлдошев Аббосжон Хакимович
	Ахборот хавфсизлиги кафедраси мудири,  тех. фан. номзоди, доцент

	18. 
	Арипджанова Хаётхон Набиевна
	АРМ директори

	19. 
	Онарқулова Дилдора
	Мониторинг ва Ички назорат бўлими бошлиғи

	20. 
	Юнусалиева Мухаббатхон
	Бош ҳисобчи

	21. 
	Ғаниева Шахризод
	Хотин-кизлар қўмитаси раисаси.

	22. 
	Рустамов Илхомидин
	Филиал КУ раиси

	23. 
	Нурдинова Разияхон
	ИИТ ва ИПК тайёрлаш бўлими бошлиғи, техника фанлари бўйича фалсафа доктори

	24. 
	Қосимов Искандар
	“Ёшлар Иттифоқи” етакчиси

	25. 
	Мирзаев Муродил Абдулла ўғли
	Кенгаш котиби, фил.фан.номзоди



VI / 4.
1. Кенгаш  котиби  М.Мирзаевнинг ахбороти маълумот учун қабул қилинсин ҳамда 2020 йил 23 октябрдаги Маслаҳат Кенгаши қарорлари маъқуллансин.
2. Юқоридаги номзодлардан Телекоммуникация кафедраси ассистент-ўқитувчиси Тиллабоев Аъзамжон Анваровичга кўрсатилган лавозимга мутахассислиги мос келмагани сабабли танловда иштирок этишга рухсат берилмасин, кузги семестр якунига қадар ишлашга рухсат этилсин ҳамда  Телекоммуникация инжиниринги ҳамда Дастурий инжиниринг кафедралари мудирлари О.Райимжонова ва Р.Зулуновларга ўрнатилган тартибда кадрлар алмашинувини ташкиллаш топширилсин.  
3. Саноқ комиссиясининг танлов бўйича фаолияти ва карори маъқуллансин ҳамда танловда овоз тўплашда етарли ижобий натижаларга эришган қуйидаги номзодлар 5 (беш) йил муддатга кўрсатилган лавозимларга сайланган деб хисоблансин:

1) Билолов Иномжон Ўктамович –  Ахборот-таълим технологиялари  кафедраси мудири лавозимига;
2) Тожиматов Достонбек Хомиджон ўғли – Ахборот хавфсизлиги  кафедраси ассистент-ўқитувчиси лавозимига;
3) Қодиров Элмурод Солижон ўғли – Ахборот технологиялари кафедраси ассистент-ўқитувчиси лавозимига.

4. Филиал Илмий котиби М.Мирзаевнинг Телекоммуникация инжиниринги кафедраси доценти вазифасини бажарувчи Н.М.Жўраевнинг, Таълим сифатини назорат қилиш бўлими бошлиғи М.М.Тешабоевнинг доцентлик илмий унвонини олиш учун ЎзР Олий Аттестация Комиссиясига тайёрлаган ҳужжатлари мазмуни бўйича берган ахбороти маълумот учун қабул қилинсин.
5. Доцентлик илмий унвонини олиш учун номзод Нурмахамад Маматович Жўраев ва Тешабоев Мухиддин Маъруфовичлар  томонидан Ўзбекистон Республикаси Олий Аттестация Комиссиясига тайёрланган хужжатлари  амалдаги талаблар даражасида эканлиги таъкидлансин ҳамда ҳужжатларни ОАК га тавсия этиш мумкин деб хисоблансин.
6. Ушбу қарор тасдиғи Муҳаммад ал-Хоразмий номидаги Тошкент ахборот технологиялари университети Илмий Кенгашидан сўралсин.
VI / 5
1. Филиал профессор-ўқитувчилари томонидан тайёрланган илмий-амалий лойиҳаларни танловга тавсия этиш бўйича  А.Расуловнинг ахбороти маъқуллансин ҳамда маълумот учун қабул қилинсин.
2. Қуйидаги лойиҳалар Ўзбекистон Республикаси Инновацион ривожланиш вазирлигининг бажарилиши 2021-2025 йилларга мўлжалланган амалий тадқиқотлар танловига тавсия этилсин:
1.“Разработка программно-технического комплекса для прогнозирования землетрясения на основе измерения заряженных частиц и нейтронных потоков”.
Лойиҳа раҳбари: Ахборот  хавфсизлиги кафедраси доценти, техника фанлари номзоди Н.Умаралиев.
2.“Методика повышения учебно-познавательных компетенций студентов на основе математического моделирования” (На примере  в системе высшего образования). 
Лойиҳа раҳбари: Табиий фанлар кафедраси катта ўқитувчиси, педагогика фан.фалс. доктории (PhD) З.Х.Сиддиқов.
3.“Олий таълим муассасаларида илмий фаолият мониторинги веб порталини яратиш”.
Лойиҳа раҳбари: филиал АТМ бошлиғи А.Қ.Полвонов.
VI/6.
1. ИИИБ директор ўринбосари Б.Джалиловнинг нашр ишлари бўйича ахбороти ва таклифи маъқуллансин.
2. Муҳаммад ал-Хоразмий номидаги Тошкент ахборот технологиялари университети Фарғона филиалда яратилган ва чоп этилган дарслик, ўқув қўлланма, монография муаллифларини моддий рағбатлантиришга тавсия этиш бўйича ишчи гуруҳининг 2020 йил 22 октябрдаги йиғилиши баённомасига  асосан Телекоммуникация инжиниринги кафедраси доценти Р.Нурдинова ва Ўзбек тили ва адабиёти кафедраси катта ўқитувчиси А. Қодировлар 	МҲТЭКМнинг  2 баробари	миқдорида моддий рағбатланти-рилсин.
VI/7. 
1. Филиал ИИИБ директор ўринбосари Б.Джалиловнинг юқоридаги масала бўйича ахбороти маълумот учун қабул қилинсин.
2. Филиал Ёшлар билан ишлаш, маънавият ва маърифат бўлими бошлиғи, Ўзбек тили ва адабиёти кафедрасининг ўриндош ўқитувчиси Райимов Абдулҳамид Абдулҳакимовичнинг 13.00.02 - Таълим ва тарбия назарияси ва методикаси ихтисослиги бўйича “Тарих фанини ўқитишда ўқувчиларда аккультуратив кўникмаларни шакллантиришнинг педагогик механизмларини такомиллаштириш” номли докторлик (PhD) мавзуси тасдиқлансин ҳамда ушбу ишга илмий маслаҳатчи сифатида НамДУ доценти, пед.фан. номзоди М.Л.Болтаева  тайинлансин.
VI/8. 
1. Юқоридаги масала юзасидан М.Мирзаевнинг ахбороти маълумот учун қабул қилинсин.
2. Ахборот хавфсизлиги кафедраси профессор – ўқитувчилари Х.С.Далиев, С.С.Насриддинов ҳамда О.Х.Қўлдашовлар томонидан  тайёрланган “Светодиоды для среднего ИК – диапазона и их использование в высоконадёжных приборах” номли монографияси нашрга тавсия этилсин.

